
Endeleg

Fylkesmannen i 
Sogn og Fjordane

Miljøvernavdelinga

Varsla inspeksjon ved

TINE Meieriet Vest Vik
RAPPORT

Verksemda si 
adresse:

6893 Vik i Sogn Arkivkode: 09/925 – 461.3

Organisasjonsnr. 973064673 Dato for 
kontrollen:

24.02.2009

Lovverk: Ureiningslova med 
forskrifter

Risikoklasse: Ikkje endeleg avgjort

FMVA si 
kontrollgruppe:

Grete Haugan Tilstades frå 
verksemda:

Aksel Njøsen, 
Svein Harbakk, 
Hans Petter Almenning,
Per Henning Liljedal

EMAS-registrert: Ja    Nei 
Dato: 

ISO 1400 
sertifisert:

Ja   Nei 
Dato: 

Innhald i rapporten: 
Denne rapporten omhandlar dei avvik og merknader som vart funne innan dei kontrollerte
områda. 

Kontrollen omfatta følgjande hovudtema: 
• Oppfølging av utsleppsløyve
• Utsleppskontroll vatn
• Produksjons-/forbruksavfall
• Handtering av kjemikaliar og farleg avfall

Hovudkonklusjon:
Det vart påvist 2 avvik og gitt 1 merknader i høve til HMS-lovgivinga som gjeld ytre miljø. 

Avvika omtalar:
∗ Dagens produksjon er ikkje i samsvar med utsleppsløyvet
∗ Bedrifta har ikkje oversikt over avfallsmengder og dokumentasjon på at alt avfall er 

levert til godkjent mottakar.

Utarbeidd dato: 03.03.2009

For FMVA: Grete Haugan
inspektør

1. Innleiing
Rapporten er utarbeidd etter kontroll ved TINE Meieriet Vest Vik 24.02.2009. 
Kontrollen inngår som ein del den kontrollaktiviteten som fylkesmannen si miljøvernavdeling 
i Sogn og Fjordane har planlagt for dette året.  

Verksemda har særskilt utsleppsløyve gitt av SFT i 1975. Oppfølging av løyve og trong for 
oppdatering av dette var eit hovudtema under kontrollen.

Rapporten inneheld omtale av kontrollen og dei avvik og merknader innan 
miljøvernavdelinga sitt forvaltningsområde som vart avdekt.  Vi vil gjere merksam på at alle 
sider av verksemda som kan ha noko å seie for ytre miljø ikkje vart granska ved kontrollen. 
Verksemda må sjølv aktivt utøve internkontroll, avdekkje feil og manglar og iverksetje 
nødvendige tiltak.

Definisjonar:
AVVIK vert definert som brot på krav som er fastsett i eller med heimel i helse-, miljø, og 
tryggleikslovgivinga. (Døme er brot på krav i ureiningslova, forskrifter til lova, utsleppsløyve, 
og verksemda sine eigne rutinar som er nødvendige for å stette styresmaktene sine krav.)
MERKNAD er definert som tilhøve som tilsynsetatane meiner det er nødvendig å peike på 
for å ivareta helse, miljø og tryggleik, og som ikkje vert omfatta av definisjonen for avvik. 
(Brot på eigne rutinar som inneheld strengare krav enn lovkrava, kan verte omtala som 
merknad.)

2. Dokumentgrunnlag
Særleg viktige dokument for kontrollen var ureiningslova med forskrifter , utsleppsløyve og 
referat frå møte mellom verksemda og fylkesmannen 24.01.2007.

3. Avvik
Følgjande avvik vart funne:

Avvik 1:  Dagens produksjon er ikkje i samsvar med utsleppsløyvet.

Avvik frå:  Utsleppsløyve datert 4.april 1975 med seinare endringar.

Kommentar:  Meieriet har eit svært gamalt utsleppsløyve gitt av SFT i 1975. Det er gjort 
nokre endringar i løyvet i ettertid, siste gong i 1990. Produksjonen ved meieriet er endra 
fleire gonger opp gjennom åra. Produksjonen av gamalost er i dag redusert i høve til 
tidlegare, og det er starta opp med ny produksjon av bringebærjuice og pærejuice. 
I møte mellom meieriet og fylkesmannen i januar 2007 vart tilhøve rundt utsleppsløyve og 
regulering av utslepp til vatn diskutert. Det var semje om at meieriet skulle gjennomføre  
tiltak for å få på plass ei meir representativ prøvetaking, og prøvane skulle i tillegg til 
KOF/BOF også analyserast for suspendert stoff, total fosfor og feitt. Det var og semje om at 
meieriet skulle søkje fylkesmannen om endra utsleppsløyve.

Bedrifta har installert automatisk prøvetakar, og det vert teke prøvar fire gonger i året. Før 
prøvetaking vert luftinnblåsing i tanken kopla inn i ein halv time for å sikre god blanding av 
avløpsvatnet. Det er ikkje gjennomført prøveseriar under juiceproduksjonen slik at ein veit 
kor stort utsleppet er i dei periodane denne produksjonen pågår. Prøvar er heller ikkje 
analysert for andre parameter enn KOF/BOF. Dette må gjerast i neste prøverunde.

Bedrifta må no søkje fylkesmannen om endra utsleppsløyve i samsvar med dagens 
produksjon ved anlegget. Analyseresultat for dei to siste åra må leggast ved søknaden. I 
tillegg må meieriet i neste bringebær- og pæresesong gjennomføre målingar slik at ein har 
sikre tal for størrelsen på desse utsleppa. 

Avvik 2: Bedrifta har ikkje oversikt over avfallsmengder og dokumentasjon på 
at alt avfall er levert til godkjent mottakar.

Avvik frå:  Forskrift om systematisk helse-, miljø- og sikkerhetsarbeid i virksomheter 
(internkontrollforskriften), § 5, andre ledd og Avfallsforskrifta kapittel 11 

Kommentar: Meieriet har avtale med SIMAS om henting av næringsavfall, men har ikkje 
oversikt over leverte avfallsmengder. Det er meieriet sitt ansvar å ha oversikt over kva typar 
avfall som vert generert ved anlegget og kva for mengder som vert levert til avfallsmottakar. 
De må i samarbeid med avfallsselskapet finne ei løysing på dette. 

Det meste av farleg avfall vert deklarert og levert til det kommunale mottaket i Vik. Unntaket 
er spillolje, som vert levert til den lokale bensinstasjonen. 
Avfallsforskrifta kapittel 11 set krav om at alt farleg avfall frå bedrifter skal deklarerast og 
leverast til godkjent mottakar. Meieriet må difor endre rutinane for innlevering av spillolje.

4. Merknader
Følgjande tilhøve gav grunn til merknader under kontrollen:

Merknad 1: Bedrifta har ikkje undersøkt om det tidlegare har vore nytta PCB-
haldig mørtel, måling eller liknande i bygget.

Kommentar:
Meieriet har kartlagt PCB-haldig lysarmaturar og skifta ut desse. Isolerglasruter frå den 
perioden PCB vart nytta i fugemassen er og kartlagt, og det er ikkje igjen slike ruter i bygget
i dag. Dette er bra.

Bedrifta har ikkje undersøkt om bygget kan innehalde andre produkt som er PCB-haldige.
Meieribygget er bygd/påbygd og ombygd i mange omgangar. I bygg reist eller rehabilitert i 
perioden 1960-1980 kan PCB-haldige produkt som fugemasse, mørtel, avrettingsmasse, 
lim, måling og liknande vere brukt. Dersom slike bygg vert rivne eller rehabiliterte, kan 
avfallet som oppstår vere farleg avfall. Farleg avfall skal deklarerast og leverast til godkjent 
mottak. 
Det er difor viktig at byggeigar har gjennomført ei kartlegging og er klar over kor PCB-
haldige produkt kan vere nytta før slikt arbeid tek til.


